
O Cebreiro

San Cristovo do Real

Mosteiro Beneditino
de Samos

O pequeno pobo de Samos organízase en 
torno ao mosteiro beneditino, conxunto 
que actualmente está composto por dous 
claustros de diferente dimensión, a igrexa e 
a sancristía, un pavillón unido ao claustro 
gótico e a antiga cociña coroada por 
unha gran torre.

O mosteiro, adicado aos esposos mártires 
San Xulián e Santa Basilisa, remonta a súa 
orixe ao século VI. Desde o século X a 
Regra de San Bieito ordeou a vida deste 
cenobio acadando gran importancia  sobre 
todo nos séculos XII e XIII, conservándose 
desta época unha portada románica (2) 
que correspondería á entrada lateral da 
antiga igrexa, no ángulo nordeste do 
Claustro Gótico ou das Nereidas (3).

Do século XVI, entre 1562 e 1582, é a 
reconstrución despois dun incendio do 
Claustro das Nereidas, en estilo gótico 
tardío con elementos renacentistas.

No século XVIII, entre 1709 e 1713, 
se levantan os dous pisos superiores do 
Claustro das Nereidas, seguindo o estilo 
clasicista do Claustro Grande ou de 
Feijoo (4), que se construíu entre 1685 
e 1746. A cociña (5) e o refectorio (6)  
son obras claramente renacentistas de 
1694.

Na primeira metade do século XVIII, entre 
1733 e 1748, contrúese a igrexa (8), en 
estilo barroco clasicista, cunha soa nave 
de cinco tramos e dúas naves laterais con 
capelas formando un cruceiro e coa capela 
maior entre dúas laterais. Os óculos da 
fachada e das frontes do cruceiro e os 
oito da cúpula que coroa o cimborrio 
proporcionan unha gran luminosidade ao 
interior do templo.

Accedese á sancrístia (10) a través da sala 
do Signo (9), que comunica coa capela 
lateral da igrexa. A sancristía é a obra 
máis tardía do mosteiro, de finais do XVIII 
e principios do XIX. É de estrutura interior 
octogonal pero cadrada ao exterior e está 
cuberta por unha cúpula semiesférica sostida 
por un tambor sobre arcos de medio punto.

O conxunto do Mosteiro de Samos 
destaca no seu aspecto exterior pola súa 
fábrica de cachotería de lousas de pizarra 
vista combinada coa cantería de esquinas 
e ocos, análoga á das igrexas e vivendas 
rurais da zona, destacando o cimborrio 
da cúpula da igrexa, de planta octogonal. 
rematado por unha pequena linterna.

A fachada principal da igrexa se presenta 
inacabada. Construída en cantería, é de 
estilo barroco e está precedida dunha gran 
escalinata de 1779 de clara influencia da 
fachada do Obradoiro.

PLANTA BAIXA

PLANTA PRIMEIRA

PLANTA SEGUNDA

ALZADO SUESTE  DESPREGADO

SECCIÓN POLOS DOUS CLAUSTROS

1 	E ntrada ao Mosteiro

2 	P ortada románica

3 	 Claustro Gótico

	 ou das Nereidas

4 	 Claustro Grande

	 ou de Feijoo

5 	 Cociña

6 	R efectorio

7 	B iblioteca

8 	I grexa

9 	 Sala do Signo

10 	Sancristía

